
RUANG tepian air atau mempunyai unsur
air bagi memperingati asal usul Singapura se-
bagai pelabuhan yang sibuk dan kerja keras
golongan perintis membangunkan negara.

Ruang itu juga boleh menerapkan peng-
gunaan teknologi atau ciri interaktif, seperti ap-
likasi yang membolehkan pengunjung mempela-
jari sejarah perintis Singapura.

Pada masa yang sama, ruang itu harus mem-
bolehkan rakyat menyumbang kisah pengorba-
nan dan jasa perintis.

Demikian antara idea mengenai Peringatan
Pengasas yang ditimbulkan dalam sesi Meja
Bundar Berita Minggu baru-baru ini.

Sesi itu bertujuan mendapatkan idea awal ba-
gi penubuhan sebuah peringatan sebagai tanda
menghargai pemimpin pengasas Singapura.

Pensyarah kanan Sekolah Reka Bentuk Po-
liteknik Nanyang (NYP), Encik Ayob Ismail, an-
tara peserta yang membentangkan idea.

Slaid penyampaiannya lengkap dengan peta
Singapura bagi menunjukkan lokasi, maklumat
bahan binaan yang boleh digunakan serta gam-
bar tugu peringatan di serata dunia sebagai con-
toh.

“Melihat peta Singapura, lokasi yang saya sa-

rankan bagi membina tugu atau mengadakan ru-
ang ini ialah di muara Sungai Singapura.

“Ruang ini boleh dinikmati semua lapisan
masyarakat. Mereka misalnya dapat melihat per-
tunjukan bunga api semasa perayaan,” kata En-
cik Ayob, 49 tahun.

Usahawan sosial, Encik Eman Lim, dan
peguam, Cik Nadia Yeo, pula menyarankan
penggunaan teknologi berhubung dengan ruang
itu, seperti yang sedia ada di pelbagai muzium.

“Menerusi teknologi, pengunjung boleh
mendapatkan maklumat tentang ruang itu serta
bahan pameran, jika ada.

“Teknologi membolehkan ruang itu menjadi
lebih interaktif dan kita juga boleh mengongsi
cerita sendiri,” kata Cik Nadia, 29 tahun.

Encik Eman pula mengusulkan supaya diada-
kan Hari Memperingati Pengasas.

Pada hari itu, pelbagai program boleh dian-
jurkan demi memperingati sumbangan golon-
gan perintis setiap tahun.

“Pada Hari Memperingati Pengasas, kita
tidak perlu mengadakan satu lagi perbarisan ras-
mi seperti Hari Kebangsaan.

“Ia lebih kepada hari di mana keluarga boleh
meluangkan masa bersama mengunjungi ruang
peringatan. Ibu bapa boleh mengongsi cerita
atau pengalaman bersama anak,” tambah Encik
Eman, 35 tahun.

ADA yang berkelah dengan keluarga.
Ada yang mengadakan sesi bergambar.
Ada seronok berjalan-jalan di landasan
kereta api.

Itulah gelagat pengunjung tapak bekas
Stesen Kereta Api Tanjong Pagar yang di-
buka kepada orang ramai sempena Cuti
Umum Deepavali semalam.

Penguasa Tanah Singapura (SLA) telah
mengumumkan pembukaan stesen itu
dalam kenyataannya minggu lalu. Ia dibu-
ka dari 9 pagi hingga 9 malam semalam.

Pengunjung diajak mengambil gambar
atau melukis bangunan dan landasan kere-
ta api itu. Mereka kemudian boleh mem-
beri lukisan di kaunter tiket dan mungkin
dipaparkan pada hari pembukaan stesen
itu pada masa akan datang.

Diwartakan sebagai monumen negara
pada 2011, bekas stesen itu dibuka kepada
orang ramai pada setiap cuti umum.

Ogos lalu, stesen itu dibuka semula bagi
meraikan Jubli Emas Singapura (SG50).

Karnival ‘retrolicious’ juga diadakan ba-
gi membawa pengunjung susuri masa si-
lam dengan permainan serta kegiatan yang
menimbulkan nostalgia.

Stesen itu berkhidmat lebih lapan de-
kad di bawah kendalian Kereta Api Tanah
Melayu Berhad (KTMB), dari Oktober
1923 hingga diserahkan kepada Singapura
pada 2011, apabila KTMB memindahkan
operasinya ke Pusat Pemeriksaan Kereta
Api Woodlands (WTCP).

